





ՆԱԽԱԳԻԾ 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ 

-ի 2011 թվականի N –Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ 

ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748 -Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՆԱԽԱԳԱՀԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան և հիմք ընդունելով Հայաստանի Հանրապետության կառավարության 2011 թվականի փետրվարի 10-ի թիվ 168-Ն որոշմամբ հաստատված «Գնումների գործընթացի կազմակերպման մասին» կարգի 32-րդ կետի 5-րդ ենթակետի «բ» կետը, Հայաստանի Հանրապետության կառավարությունը   ո ր ո շ ո ւ մ  է.

1. «Հայաստանի Հանրապետության 2011թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին» N 1748-Ն որոշման NN 5, 10, 11 հավելվածներում կատարել փոփոխություններ և լրացումներ` համաձայն NN 1, 2, 3 հավելվածների:

2. Հայաստանի Հանրապետության Նախագահի աշխատակազմին անհրաժեշտ վարչական սարքավորումներով, այլ մեքենաներով և սարքավորումներով ապահովելու նպատակով Հայաստանի Հանրապետության 2011 թվականի  պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին 2011 թվականի ինն ամսում Հայաստանի Հանրապետության Նախագահի աշխատակազմին հատկացնել 25,000.0 հազ. դրամ (այդ թվում` բյուջետային ծախսերի տնտեսագիտական դասակարգման «Վարչական սարքավորումներ» հոդվածով` 23,500.0 հազ. դրամ, «Այլ մեքենաներ և սարքավորումներ» հոդվածով` 1,500.0 հազ. դրամ): 

3. Սահմանել, որ «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքով հաստատված բյուջետային ծախսերի գործառական դասակարգման 01 բաժնի 01 խմբի 01 դասի 07 ծրագրի տնտեսագիտական դասակարգման «Շենքերի և շինությունների կապիտալ վերանորոգում» 5113 հոդվածով նախատեսված 145,000.0 հազ. դրամ նախահաշվային արժեքով Սևան թերակղզու պետական ամառանոցի տարածքում հիմնանորոգման աշխատանքների ձեռքբերումն իրականացվում է «Գնումների մասին» Հայաստանի Հանրա​պետու​թյան օրեն​քի 20-րդ հոդվածի 5-րդ մասի 2-րդ կետով նախա​տեսված բանակցային ընթացա​կարգով:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


Հիմնավորում

Հայաստանի Հանրապետության Կառավարության «Հայաստանի Հանրապետության 2011թ. պետական բյուջեում վերաբաշխում, ՀՀ Կառավարության 2010թ. դեկտեմբերի 23-ի N1748-Ն որոշման մեջ փոփոխություններ և լրացումներ կատարելու և Հայաստանի Հանրապետության Նախագահի աշխատակազմին գումար հատկացնելու մասին» որոշման նախագծի



Նախագծի ընդունումը պայմանավորված է այն հանգամանքով, որ 
Հայաստանի Հանրապետության Նախագահի աշխատակազմի բնականոն գործունեությունն ապահովելու համար անհրաժեշտ է ձեռք բերել վարչական սարքավորումներ, այլ մեքենաներ և սարքավորումներ, որոնց ընդհանուր արժեքը կազմում է 25,000.0 հազ.դրամ: Այդ իսկ պատճառով անհրաժեշտ է 01.01.01 «03.Գործադիր իշխանության պետական կառավարման հանրապետական և տարածքային կառավարման մարմինների պահպանում»  ծրագրի 4252 «Մեքենաների և սարքավորումների ընթացիկ նորոգում և պահպանում» հոդվածի գծով տնտեսված միջոցներն ուղղել այդ նպատակով:

Միաժամանակ նախագծի 3-րդ կետի ընդունման անհրաժեշտությունը պայմանավորված է ՀՀ Նախագահի աշխատակազմի 28.06.11թ. թիվ Ղ-1086 գրությամբ:






